
deporte dirixidos a todos os cidadáns, dedicando
unha especial atención ao deporte escolar, ás activi-
dades deportivas levadas a cabo por persoas disca-
pacitadas, así como tamén ás prácticas deportivas
que fomenten a participación e integración das per-
soas maiores.

A fundación prestaralle unha relevancia priorita-
ria á consecución do obxectivo segundo o cal os
mozos e mozas en idade escolar que por calquera
circunstancia se achen nunha situación desfavora-
ble para a realización ou práctica dunha actividade
deportiva, non se vexan privados da posibilidade de
participaren, en igualdade de condicións, en calque-
ra das diversas modalidades deportivas que se orga-
nicen dentro do amplo abano das actividades extra-
escolares.

Calquera outra finalidade que, respectando a
lexislación vixente, sexa compatible cos fins perse-
guidos pola fundación.

4. O padroado da fundación estará integrado por
Óscar Pereiro Sío como presidente, María José Frei-
tas Vázquez como vicepresidenta, Miguel Martínez
Giráldez como secretario, e a entidade Pereiro
Sports, S.L. como vogal.

5. A comisión integrada polos secretarios xerais de
todas as consellerías eleva ao conselleiro de Presi-
dencia, Administracións Públicas e Xustiza propos-
ta de clasificación como de interese deportivo da
Fundación Óscar Pereiro, dado o seu obxecto e fina-
lidade, polo que, véndose cumpridos os requisitos
exixidos na Lei 12/2006, do 1 de decembro, de fun-
dacións de interese galego, e segundo establece o
artigo 32.1º e 2 do Decreto 248/1992, do 18 de xuño,
polo que se aproba o Regulamento de organización e
funcionamento do protectorado das fundacións de
interese galego, procede a súa clasificación como de
interese deportivo e a súa adscrición á Consellería
de Cultura e Deporte.

Fundamentos de dereito.

1. O artigo 34 da Constitución española recoñece o
dereito de fundación para fins de interese xeral de
acordo coa lei, e o artigo 27.26º do Estatuto de auto-
nomía de Galicia outórgalle competencia exclusiva
sobre o réxime das fundacións de interese galego.

2. De acordo co disposto no artigo 32.2.c) do
Decreto 248/1992, do 18 de xuño, polo que se apro-
ba o Regulamento de organización e funcionamento
do protectorado das fundacións de interese galego,
corresponde a esta consellería a clasificación da
fundación e a adscrición á consellería correspon-
dente, que exercerá plenamente o protectorado
sobre ela.

3. Á vista do que antecede, pódense considerar
cumpridas as finalidades tanto legais como regula-
mentarias establecidas para o caso, de acordo coa
proposta realizada pola Comisión de Secretarios
Xerais na súa reunión do día dous de febreiro de
dous mil nove.

Vista a Constitución española de 1978, o Estatuto
de autonomía de Galicia (Lei orgánica 1/1981, do 6
de abril); a Lei 12/2006, do 1 de decembro, de fun-
dacións de interese galego, así como as demais nor-
mas de desenvolvemento e de xeral aplicación.

Na súa virtude,

DISPOÑO:

Clasificar de interese deportivo a Fundación Óscar
Pereiro, adscribíndoa á Consellería de Cultura e
Deporte, que exercerá plenamente o protectorado
sobre ela.

Santiago de Compostela, 4 de febreiro de 2009.

José Luis Méndez Romeu
Conselleiro de Presidencia, Administracións

Públicas e Xustiza

Orde do 20 de febreiro de 2009 pola que se
convoca a XVIII Edición do Premio Manuel
Colmeiro, orientado a distinguir estudos
sobre a Administración pública de Galicia.

Entre os fins e funcións que ten atribuídas a Esco-
la Galega de Administración Pública (en diante
EGAP) ocupa un lugar destacado a investigación, a
documentación, o estudo e a realización de traballos
de divulgación no eido da Administración pública,
promovendo a súa máxima difusión.

A orde da Consellería da Presidencia e Adminis-
tración Pública da Xunta de Galicia, do 20 de mar-
zo de 1992, pola que se creou o Premio Manuel Col-
meiro (DOG nº 64, do 2 abril de 1992), estableceu
no seu artigo 2 o seu carácter anual, que acada no
ano 2009 a súa décimo oitava edición. Esta convoca-
toria quere servir de lembranza e de testemuño de
homenaxe á figura de Manuel Colmeiro.

En consecuencia, en uso das atribucións que teño
conferidas e con fundamento na orde invocada,

DISPOÑO:

Artigo único.-Convócase o Premio Manuel Colmei-
ro, na súa décimo oitava edición, que se rexerá polas
bases que se expresan a seguir:

Primeira.-O obxecto do premio é fomentar e distin-
guir traballos de estudo e investigación sobre as
administracións públicas da Comunidade Autónoma
de Galicia. Os traballos poderán versar sobre a súa
organización, estrutura, funcións e ámbitos compe-
tenciais, podendo abordar a investigación desde cal-
quera perspectiva, xa sexa histórica, xurídica, admi-
nistrativa, política, sociolóxica, económica, etc.

Segunda.-Poderán participar nesta convocatoria
tanto persoas individuais coma equipos de traballo
formados para o efecto de calquera nacionalidade
dos Estados membros da Unión Europea.

Terceira.-A dotación económica do premio é de
6.000 euros que estará suxeita á correspondente
retención fiscal. Tamén se lle entregará á candidatu-
ra gañadora un diploma acreditativo que expedirán o
conselleiro de Presidencia, Administracións Públi-
cas e Xustiza e o director da EGAP.

Cuarta.-Os traballos serán orixinais e inéditos e
non premiados con anterioridade. Presentaranse en
formato A4, mecanografados a dobre espazo e por
unha soa cara, cunha extensión mínima de 100 páxi-
nas. A solicitude de participación presentarase
acompañada de tres exemplares da obra e dun exem-
plar en soporte informático (formato Word).

Nos traballos non figurará ningún dato persoal do
seu autor, e deberá constar exclusivamente o seu
título. Xunto co traballo presentarase un sobre
pechado dentro do cal figurarán os datos persoais do
autor e o título do traballo, segundo o modelo que
figura no anexo da convocatoria.

Quinta.-Os traballos dirixiranse ao director da
escola e deberán presentarse na Escola Galega de
Administración Pública, sita no Polígono das Fonti-
ñas, rúa de Madrid, 2-4, 15707 Santiago de Compos-
tela. Igualmente poderán ser remitidos por correo
certificado a este mesmo enderezo, coa epígrafe Pre-
mio Manuel Colmeiro, sen que figure a identidade
do autor no envío postal acolléndose ao establecido
no artigo 24.3º de Regulamento da prestación dos
servizos postais, aprobado polo Real decre-
to 1829/1999, do 3 de decembro.

O prazo de presentación dos traballos finalizará o
30 de setembro deste ano.

Sexta.-O exame dos traballos presentados e, se é o
caso, a adxudicación do premio corresponderalle a
un xurado especial, que estará composto por cinco
persoas de recoñecido prestixio no ámbito da Admi-
nistración pública, nomeado polo conselleiro de Pre-
sidencia, Administracións Públicas e Xustiza. A
composición nominal do xurado farase pública no
momento da resolución.

Se o xurado o considera oportuno, poderá declarar
o premio deserto.

Sétima.-No proceso de avaliación dos traballos o
xurado terá en conta o rigor científico e a súa calidade.

Oitava.-A decisión do xurado, que será inapelable,
terá lugar no prazo de dous meses contados desde o
último día do prazo de presentación e notificaráse-
lles a todos os participantes. Igualmente, publicara-
se no DOG por resolución do director da EGAP, que
porá fin a vía administrativa. As solicitudes enten-
deranse desestimadas se a concesión do premio non
se resolvese antes do día 31 de decembro de 2009.

A entrega do premio realizarase nun acto público,
no lugar e na data que se determinarán oportuna-
mente.

Novena.-O importe deste premio aboarase con car-
go á dotación prevista na partida 06.80.122B.480.0
dos orzamentos da EGAP para o ano 2009.

Os destinatarios do premio teñen a obriga de facili-
tar toda a información que lles sexa requirida pola
Intervención Xeral da Comunidade Autónoma, polo
Tribunal de Contas e polo Consello de Contas no exer-
cicio das súas funcións de fiscalización e control.

Toda alteración das condicións tidas en conta para
a concesión do premio poderá dar lugar á modifica-
cións da resolución de concesión.

Así mesmo, no caso de incumprimento de calque-
ra das condicións establecidas para a súa concesión
existirá a obriga de reintegro total ou parcial do pre-
mio percibido.

Décima.-A presentación a este premio implicará,
no caso de ser galardoado, a cesión polo autor dos
dereitos de edición, uso e explotación en favor da
EGAP durante un período de tres anos contados des-
de o día de publicación da decisión do xurado. A
compensación económica polos dereitos de explota-
ción que lle puidese corresponder ao autor conside-
rarase incluída na dotación do premio.

Os traballos non premiados seranlles devoltos aos
seus autores, logo da petición expresa deles, no pra-
zo de tres meses seguintes á data en que lles sexa
notificada a decisión do xurado.

Rematado o devandito prazo sen que se solicite a
devolución, poderase proceder á súa destrución.

Décimo primeira.-A presentación do traballo para
o premio implicará a aceptación polos seus autores
destas bases.

Décimo segunda.-As incidencias que poidan pre-
sentarse nos supostos non previstos nestas bases
serán resoltas polo director da EGAP.

Décimo terceira.-A convocatoria, as súas bases e
todos cantos actos administrativos deriven dela
poderán ser impugnados polos interesados nos casos
e na forma establecidos na Lei 30/1992, de réxime
xurídico das administracións públicas e do procede-
mento administrativo común.

Disposición adicional

Para o non regulado expresamente nestas bases
observarase o disposto na Lei 9/2007, do 13 de
xuño, de subvencións de Galicia e na Lei 38/2003,
do 17 de novembro, xeral de subvencións e demais
normativa aplicable.

Disposicións derradeiras

Primeira.-Autorízase o director da EGAP para
ditar cantas disposicións sexan precisas para o
desenvolvemento e execución desta orde.

Segunda.-Esta orde entrará en vigor o día seguinte
ao da súa publicación no Diario Oficial de Galicia.

Santiago de Compostela, 20 de febreiro de 2009.

José Luis Méndez Romeu
Conselleiro de Presidencia, Administracións

Públicas e Xustiza

PROCEDEMENTO CÓDIGO DO PROCEDEMENTO DOCUMENTO

SOLICITUDE
XVIII EDICIÓN DO PREMIO MANUEL COLMEIRO

PR771A

ANEXO I 
CONSELLERÍA DE PRESIDENCIA, 
ADMINISTRACIÓNS PÚBLICAS E 
XUSTIZA ESCOLA GALEGA 

   DE ADMINISTRACIÓN 
       PÚBLICA

RECIBIDO

REVISADO E CONFORME

NÚMERO DE 
EXPEDIENTE

DATA DE ENTRADA

DATA DE EFECTOS

DATA DE SAÍDA

____ /____/______

____ /____/______

____ /____/______

________________

(Para cubrir pola Administración)
LEXISLACIÓN APLICABLE

SINATURA DO/A SOLICITANTE OU PERSOA QUE O/A REPRESENTE

Orde do 20 de febreiro de 2009  pola que se convoca a XVIII Edición do Premio 
Manuel Colmeiro, orientado a distinguir estudos sobre a Administración pública 
de Galicia.

ESCOLA  GALEGA DE ADMINISTRACIÓN PÚBLICA

de, de

DATOS DO/A SOLICITANTE
NIFAPELIDOS NOME

ENDEREZO CONCELLOPROVINCIA

LOCALIDADECÓDIGO POSTAL TELÉFONO FAX ENDEREZO ELECTRÓNICO

TÍTULO DO TRABALLO

DECLARACIÓN XURADA DE CUMPRIMENTO DOS REQUISITOS ESTIPULADOS NA BASE 4ª (SEGUNDO O MODELO QUE SE 
XUNTA A ESTA SOLICITUDE).

COPIA DO DNI DO/A PARTICIPANTE.

A esta solicitude xuntaránselle os seguintes documentos:

OUTRA DOCUMENTACIÓN (CÍTESE).

OBSERVACIÓNS

OUTROS DATOS DO/A SOLICITANTE

TITULACIÓN EXPEDIDO POR DATA
DE EXPEDICIÓN

En cumprimento do disposto no artigo 5 da Lei orgánica 15/1999, de protección de datos de carácter persoal, infórmoo de que os datos persoais 
recollidos nesta solicitude incorporaranse a un ficheiro para o seu tratamento coa finalidade da xestión deste procedemento. Vostede pode exercer os 
dereitos de acceso, rectificación, cancelación e oposición previstos na lei, dirixindo un escrito a esta consellería como responsable do ficheiro (o 
enderezo figura ao pé desta solicitude). 

Don/Dona

DECLARACIÓN XURADA DE CUMPRIMENTO DOS REQUISITOS ESTIPULADOS NA BASE 4ª

O/a candidato/a á XVIII Edición do Premio Manuel Colmeiro declara que o traballo presentado cumpre cos requisitos estipulados na base 4ª:

O/A QUE ABAIXO ASINA DECLARA QUE O TRABALLO PRESENTADO É ORIXINAL E INÉDITO E NON PREMIADO CON ANTERIORIDADE

Asdo. (o/a solicitante):

CONSELLERÍA DE EDUCACIÓN
E ORDENACIÓN UNIVERSITARIA

Orde do 18 de febreiro de 2009 pola que se
aproban as bases e se procede á convocato-
ria de axudas a asociacións de estudantes
universitarios para o curso académico
2008/2009.

O Estatuto de autonomía de Galicia, no seu artigo
31, establece como competencia plena da Comuni-
dade Autónoma de Galicia a regulación e adminis-
tración do ensino en toda a súa extensión, niveis e
graos, modalidades e especialidades, no ámbito das
súas competencias.

O Real decreto 1754/1987, do 18 de decembro,
transferiulle á Comunidade Autónoma de Galicia
competencias en materia de universidades, que
foron asumidas pola comunidade autónoma e asigna-
das á Consellería de Educación e Ordenación Uni-
versitaria no Decreto 62/1988, do 17 de marzo.

A Lei 11/1989, do 20 de xullo, de ordenación do
sistema universitario de Galicia, determina a consti-
tución do sistema universitario de Galicia con tres
universidades: a Universidade da Coruña, a de San-
tiago de Compostela e a de Vigo, e a Lei orgánica
6/2001, do 21 de decembro, de universidades, no
seu artigo 46.2º, recoñécelles aos estudantes o
dereito de asociación no ámbito universitario.

Nesta liña, a Consellería de Educación e Ordena-
ción Universitaria considera conveniente estimular
o asociacionismo no ámbito universitario, así como
prestar apoio ás actividades de carácter formativo e
científico organizadas polas asociacións de estudan-
tes deste nivel do ensino como un modo de potenciar
o dinamismo da universidade e o papel activo dos
estudantes.

En consecuencia, co fin de poñer en práctica esta
tarefa, dentro das dispoñibilidades orzamentarias e
tendo en conta as experiencias das convocatorias

pasadas, convócanse axudas destinadas ás asocia-
cións estudantís universitarias de Galicia.

Polo que antecede, esta consellería

DISPÓN:

Artigo 1º.-Obxecto.

1. Convócanse axudas para as asociacións de estu-
dantes das tres universidades galegas, en réxime de
concorrencia competitiva, co obxectivo de apoiar
actividades que favorezan o asociacionismo no
ámbito universitario, así como potenciar aqueloutras
actividades de carácter formativo e científico que as
devanditas asociacións organicen.

2. As actividades concretas para as que pode soli-
citar axuda son as seguintes:

a) Actividades que teñan por obxecto o fomento e
a difusión da lingua e da cultura galega nas univer-
sidades.

b) Actividades relacionadas con proxectos de sen-
sibilización social e de cooperación para o desenvol-
vemento.

c) Actividades relacionadas coa acollida de estu-
dantes universitarios de fóra de Galicia.

d) Actividades que teñan como finalidade a forma-
ción e mellora das condicións de estudo, e as que
relacionan ao estudante universitario co mundo do
traballo e o seu futuro profesional.

e) A organización de reunións e congresos científi-
cos, humanísticos ou formativos, sempre que a fina-
lidade do congreso ou reunión estea directamente
relacionada cos obxectivos da asociación e co obxec-
tivo desta convocatoria.

3. As actividades propostas deberán repercutir
directamente no ámbito estudantil universitario e
ser realizadas na Comunidade Autónoma de Galicia,
non podendo subvencionarse as actividades diferen-


